
YESTEM Mewnwelediad #3.1

Sut i ddyfynnu’r cyhoeddiad hwn: Tîm Prosiect YESTEM (2021). Mewnwelediad YESTEM 3.1: Model Canlyniadau Teg  
i Bobl Ifanc ar gyfer dysgu STEM anffurfiol (fersiwn wedi’i chyfieithu, 2022). yestem.org

Beth yw’r Mater?
• Gall pobl ifanc gael ystod o ddeilliannau cadarnhaol o gymryd rhan 

mewn dysgu anffurfiol mewn gwyddoniaeth, technoleg, peirianneg 
a mathemateg (STEM). 

• Mae tystiolaeth yn dangos bod cyfranogiad mewn dysgu STEM anffurfiol 
(ISL) yn aml yn atgynhyrchu’r cysylltiadau dominyddol o bŵer a braint. 
Mewn geiriau eraill, nid yw canlyniadau ISL bob amser yn deg. 

• Mae meddwl am brofiadau pobl ifanc o ISL o safbwynt tegwch yn 
bwysig os ydym am herio anghydraddoldebau cymdeithasol a chefnogi 
pob person ifanc yn well, ond yn enwedig y rhai y mae eu profiadau’n 
cael eu siapio’n andwyol gan anghydraddoldebau cymdeithasol sy’n 
croestorri, megis hiliaeth, rhywiaeth a dosbarth cymdeithasol. 

Mae’r Mewnwelediad YESTEM hwn yn esbonio ein Model Canlyniadau 
Teg i Bobl Ifanc ar gyfer ISL, a fwriedir ar gyfer ymchwilwyr, ymarferwyr, 
sefydliadau a chyllidwyr ISL. Gall y model fod yn arf ar gyfer cydnabod 
canlyniadau teg i bobl ifanc o gyfranogiad ISL, ar gyfer myfyrio ar 
arfer cyfredol ac ar gyfer cynllunio cyfleoedd pellach sy’n cefnogi 
canlyniadau o’r fath orau.

Model YESTEM ar gyfer tegwch 
mewn dysgu STEM anffurfiol (ISL)

Gweler yestem.org i weld y model 
llawn a dogfennau Mewnwelediad 
cysylltiedig sy’n rhoi manylion am 
bob elfen.

Model Canlyniadau Teg 
i Bobl Ifanc ar gyfer 

Beth yw Canlyniadau Teg i Bobl Ifanc?

Mae llawer o ymarferwyr a sefydliadau yn meddwl 
am y mathau o ganlyniadau y mae pobl ifanc yn eu 
cynhyrchu trwy gyfranogiad ISL o ran mwynhad, hwyl, 
dysgu, cymdeithasu a datblygu sgiliau.

Er bod yna lawer o fframweithiau ar gael i arfarnu 
canlyniadau ISL, nid oes llawer i helpu ymarferwyr 
i asesu i ba raddau y mae canlyniadau yn deg.

 Mae canlyniadau cadarnhaol yn tueddu i fod yn haws 
i bobl ifanc o grwpiau dominyddol, tra bod pobl ifanc 
o gefndiroedd lleiafrifoledig1 yn profi anghyfiawnderau 
sy’n effeithio ar y graddau y maent yn teimlo eu bod yn 
cael eu parchu, cael eu gwerthfawrogi a’u cynrychioli 
mewn ISL, i ba raddau y cânt eu cefnogi i deimlo 
eu bod yn perthyn mewn ISL mewn ffyrdd sy’n driw 
iddynt eu hunain ac sy’n effeithio ar ganlyniadau 
eu cyfranogiad.

Mae’r ffocws ar ganlyniadau teg i bobl ifanc 
yn helpu i ‘dorri trwy’ ddata canlyniadau generig 
i nodi canlyniadau sydd â photensial mwy teg. 

Er y gallai rhaglen gefnogi ystod o ganlyniadau 
cadarnhaol i bobl ifanc, gall y ffocws hwn eich helpu 
i nodi a chwestiynu’n feirniadol y rheini sy’n atgyfnerthu 
canlyniadau a phrofiadau STEM cadarnhaol i bobl ifanc 
freintiedig yn erbyn y rhai sy’n cefnogi canlyniadau teg 
i bobl ifanc o gymunedau lleiafrifoledig. 

Mae’r model yn canolbwyntio ar yr hyn sy’n gwneud 
canlyniadau penodol yn deg. Rydym yn fframio 
canlyniadau teg i bobl ifanc fel rhai sy’n herio, tarfu 
ar a thrawsnewid cysylltiadau ac arferion pŵer 
anghyfiawn trwy gyfranogiad mewn ISL, a’r rhai sy’n 
cefnogi pobl ifanc o grwpiau wedi’i lleiafrifoli o ran 
cael canlyniadau cadarnhaol, deimlo bod croeso 
iddynt a bod ganddynt ymdeimlad o berchnogaeth 
a ‘phresenoldeb haeddiannol’2 o fewn lleoliad ISL. 

Gall canlyniadau teg i bobl ifanc fod yn unigol a/neu 
gyfunol; maent yn cefnogi pobl ifanc unigol ac yn 
trawsnewid cysylltiadau pŵer anghyfiawn i gefnogi 
patrymau newydd o gyfranogiad ac ymgysylltiad. 

1  Defnyddiwn y term ‘lleiafrifoledig’ fel llaw-fer ar gyfer unigolion a chymunedau sy’n cael eu gwthio i’r cyrion gan ddiwylliant/
cymdeithas ddominyddol. Mae defnyddio’r term ‘lleiafrifoledig’ yn hytrach na ‘lleiafrif’ yn rhoi’r pwyslais ar y materion a strwythurau 
systemig sy’n methu ag adnabod, cefnogi a gwerthfawrogi rhai pobl ddigon. Gall pobl gael eu lleiafrifoli mewn cymdeithas benodol 
yn dibynnu ar eu hil/ethnigrwydd, rhywedd, cefndir economaidd-gymdeithasol, (an)abledd, rhywioldeb ac echelau cymdeithasol 
eraill. Rydym yn cydnabod bod labeli bob amser yn amherffaith a dros dro a gallant amrywio o ran ystyr a dehongliad dros amser 
a rhwng cyd-destunau e.e. yn rhyngwladol, ar draws gwahanol sectorau proffesiynol, cymunedau a rhwng ymchwilwyr, ymarferwyr 
a phobl ifanc. 

2  Trwy ‘presenoldeb haeddiannol’, rydym yn cyfeirio at bobl ifanc yn cael eu croesawu i’r gymuned ISL, lle mae eu trafodaeth, 
arferion, gwybodaeth a phrofiad byw yn adnoddau pwerus ar gyfer ymgysylltiad ystyrlon. Mae fframio presenoldeb haeddiannol 
yn tanlinellu sut mae pobl ifanc wedi bod yn ymgysylltu â gwyddoniaeth ers amser maith, p’un a yw hyn yn cael ei gydnabod 
gan y rhai sydd mewn grym ai peidio. Gweler Calabrese Barton & Tan (2020). Beyond equity as inclusion: A framework of “rightful 
presence” for guiding justice-oriented studies in teaching and learning.



• Mae’r Model Canlyniadau Teg i Bobl Ifanc ar gyfer 
ISL yn defnyddio’r Cwmpawd Tegwch, a wnaethom 
ei ddatblygu gydag ymarferwyr ISL YESTEM i fyfyrio 
ar a datblygu arferion teg. Mae’r Cwmpawd Tegwch 
yn ein helpu i ystyried pa ganlyniadau sy’n fwy teg 
a pha rai sy’n llai teg, trwy gymhwyso pedwar prif 
ffordd o feddwl am degwch. 

• Trefnir y model gan Gwestiynau Cychwynnol (sy’n 
cyfateb i’r rhannau ar y Cwmpawd Tegwch) y gallai 
ymarferwyr eu defnyddio i nodi canlyniadau teg i 
bobl ifanc.

• Nid yw’r model hwn yn rhoi dull pendant, 
cyfarwyddol ar gyfer sicrhau canlyniadau teg i 
bobl ifanc. Yn hytrach, mae’n darparu fframwaith 
ac arweiniad ar gyfer sut y gellid cymhwyso gwahanol 
ddimensiynau o degwch i ystyried canlyniadau 

(pa ganlyniadau bynnag y gallech fod yn eu cofnodi 
ar gyfer eich rhaglen neu weithgaredd). I ddangos sut 
y gellid gwneud hyn, rydym yn defnyddio’r Cwmpawd 
Tegwch i ystyried pedwar math o ganlyniad y buom 
yn canolbwyntio arnynt yn y prosiect YESTEM: 
Cyfalaf STEM, gwaith hunaniaeth STEM, Gwaith+ 
a llwybrau STEM.

• Gellir adnabod canlyniadau teg i bobl ifanc 
trwy ddata ansoddol a meintiol. Gweler y ddau 
Sbotolau isod gydag enghreifftiau o ba ddata y 
gallai ymarferwyr ei gasglu i nodi canlyniadau teg 
i bobl ifanc.

Y Model Canlyniadau Teg i Bobl Ifanc ar gyfer dysgu STEM anffurfiol

PŴER ATGYFNERTH

U 

BRAINT

B
LA

EN
OR

IA
ET

HU’R 

TR
EC

HA
F

CYSYLLTIADAU PŴER

Ffigur 1: Y Cwmpawd Tegwch

• Dechreuwch trwy feddwl am ddimensiynau’r Cwmpawd Tegwch a’r arferion maent yn eu hamlygu. Yna ystyriwch 
‘beth felly’ trwy weithio gyda’r cwestiynau cychwynnol a’r diweddgloeon o’r Model Canlyniadau Teg i Bobl Ifanc 
ar gyfer ISL i fyfyrio ar arferion yn eich cyd-destun. 

• Yn y cam nesaf, meddyliwch am ‘sut rydym ni’n gwybod’ – pa ddata a allai fod gennych eisoes (neu y gallech ei 
gasglu wrth symud ymlaen) i nodi canlyniadau teg. 

• Yn olaf, ystyriwch ‘beth nawr’, a gosod blaenoriaethau ar gyfer casglu a defnyddio data a datblygu eich ymarfer 
ymhellach i gefnogi canlyniadau teg.

Y Model Canlyniadau Teg i Bobl Ifanc ar gyfer dysgu STEM anffurfiol



Cwestiwn cychwynnol

(yn cyfateb i’r rhan ar 
y Cwmpawd Tegwch)

Canlyniadau i Bobl Ifanc

Cyfalaf  
STEM

Gwaith 
hunaniaeth STEM

Gwaith + Llwybrau  
STEM

I ba raddau yr heriwyd 
y status quo, fel bod 
pobl ifanc…

… yn profi ISL 
fel rhywbeth 
sy’n tarfu ar ac 
yn trawsnewid 
yr hyn sy’n cyfrif 
fel STEM (y tu 
hwnt i gynnwys, 
sgiliau ac arferion 
traddodiadol)?

… yn profi ISL 
fel rhywbeth sy’n 
tarfu ar ac yn 
trawsnewid pwy 
sy’n cyfrif mewn 
STEM (y tu hwnt 
i gynrychioliadau 
traddodiadol)?

… yn cael 
cyfleoedd a 
chefnogaeth 
i ddefnyddio 
STEM i herio 
anghyfiawnderau 
ac i ‘wneud 
gwahaniaeth’ trwy 
eu cyfraniadau?

… yn teimlo eu 
bod yn cael eu 
cefnogi tuag at 
lwybrau bywyd 
sy’n deg yn 
gymdeithasol?

I ba raddau y mae 
ymarferwyr ISL wedi 
gweithio gydag ac wedi 
gwerthfawrogi cymunedau 
lleiafrifoledig, fel bod pobl 
ifanc o’r cymunedau hyn… 

TRAWSNEWID 

ADNO

D
D
A
U

AILDDO

SB
A
R
TH

U
 

C
Y
M
U

N
ED

AU 

L
LE

I
A
FR

IF
OLE

DIG

B
LA

EN
O

RI
AE

TH
U 

T
Y
M

O
R
 H

I
R

C
Y
FEIRIAD 

C
Y
M
U
N

EDOL/

C
Y
M
D
EITHASOL

C
Y
F
R
A
N
O

G
O
L
 -

 G
Y
D
A

G
W

E
I
T
H
I
O

 

DULL
 S

EI
LI

E
D
I
G
 

AR A
S

ED
A
U

TEGWCH YN CAEL 

EI BRIF FFRYDIO

YMESTYN 
TEGWCH

HERIO’R 
STATUS QUO

YMGORFFORI 
TEGWCH

GWEITHIO GYDA 
A GWERTHFAWROGI 

CYMUNEDAU 
LLEIAFRIFOLEDIG

… yn teimlo bod 
eu gwybodaeth, 
sgiliau a 
phrofiadau yn 
cael eu cydnabod, 
eu gwerthfawrogi 
a’u hehangu?

… teimlo bod eu 
hunaniaethau/
hanes/cymunedau 
yn cael eu 
gwerthfawrogi a’u 
cynrychioli?

… yn teimlo 
synnwyr o 
berchnogaeth a 
pherthyn o fewn 
ISL a STEM?

…  yn teimlo 
bod ganddynt 
awdurdod a’u bod 
yn cael eu clywed?

…  yn teimlo eu 
bod yn cael eu 
cefnogi ar eu 
llwybrau bywyd 
dymunol, mewn 
STEM a thu hwnt?

I ba raddau y mae arfer 
ISL teg wedi’i ymestyn, 
fel bod… 

… canlyniadau teg i ieuenctid yn cael eu cynnal dros amser (yn y tymor hir)?

… ISL yn cefnogi nid yn unig yr unigolyn, ond hefyd canlyniadau teg ehangach 
(e.e. i bobl eraill, y gymuned, cymdeithas)?

I ba raddau y mae arfer 
ISL teg wedi’i wreiddio, 
fel bod… 

… canlyniadau teg i bobl ifanc yn cael eu blaenoriaethu ar draws sefydliad 
ISL cyfan?

Y Model Canlyniadau Teg i Bobl Ifanc ar gyfer dysgu STEM anffurfiol



Sbotolau ar ymarfer:

Mae Cole yn cynnal rhaglenni addysgol gyda phobl 
ifanc mewn sŵ cymunedol ac roedd eisiau defnyddio’r 
model i lywio sut mae’n casglu data, yn myfyrio ar, 
ac yna’n diffinio ei raglen wyliau. 

Cyn iddo fod yn rhan o’r prosiect YESTEM, byddai 
Cole fel arfer yn cofnodi canlyniadau ei sesiynau 
gan ddefnyddio arolwg ymadael byr a oedd yn holi’n 
ddienw am bethau fel faint oedd y cyfranogion wedi 
mwynhau’r gweithgareddau (‘Faint wnaethoch chi 
fwynhau’r gweithgaredd?’). Cyfaddefodd Cole bod 
y gwerthusiadau’n aml yn arwain at ‘glywed yr hyn 
roeddem eisiau ei glywed’ oherwydd bod y ‘testun 
dan sylw yn reit gyffrous ac yn hwyl”. Ar ôl ystyried, 
dywedodd Cole wrthym fod y ffocws ar degwch wedi’i 
awgrymu ond ychydig o ddata oedd ar gael i ddeall a 
oedd y rhaglenni’n cefnogi canlyniadau teg i bobl ifanc, 
ai peidio, neu hyd yn oed yn symud i’r cyfeiriad cywir.

O ystyried y Cwmpawd Tegwch, penderfynodd 
Cole ailfeddwl ei ddull o gasglu data a gwneud 
honiadau am ganlyniadau ar gyfer y rhaglen wyliau 
newydd ar gyfer pobl ifanc o deuluoedd incwm isel. 
Er enghraifft, roedd Cole yn bwriadu cadw cofnodion 
arsylwi yn ystod y sesiynau a dilyn i fyny gyda 
chyfranogwyr unigol am eu canlyniadau ac ystyried 
a yw gweithgareddau’r rhaglen yn arwain at ‘wneud 
gwahaniaeth’ ac yn cefnogi canlyniadau ehangach. 
Yn ymroddedig i herio’r status quo, roedd Cole hefyd 
yn bwriadu arwain trafodaeth grŵp am beth a phwy 
sy’n cyfrif fel gwyddoniaeth (a oedd yn rhagweld 
y byddai’n cyfrannu at ddata am sut mae’r rhaglen 
yn helpu i herio safbwyntiau dominyddol am yr hyn 
y mae’n ei olygu i wneud gwyddoniaeth a bod yn 
berson gwyddonol). 

Roedd Cole yn ei chael hi’n anodd gwybod i ba 
raddau yr oedd rhaglenni yn cefnogi pobl ifanc 
lleiafrifoledig. Roedd yn bwriadu gwella hyn drwy 
i) gasglu data demograffig allweddol ochr yn 
ochr â data gwerthuso arall, a ii) dadansoddi’r 
data drwy roi sylw i sut y gallai canlyniadau 
amrywio rhwng pobl ifanc, ac i ba raddau yr 
oedd y rhaglen yn cefnogi pobl ifanc leiafrifoledig 
(ac felly’n ailddosbarthu adnoddau yn hytrach nag 
atgyfnerthu braint). Penderfynodd Cole gadw arolwg 
ymadael, ond adolygodd yr eitemau drwy ychwanegu 
cwestiynau a fyddai’n helpu i nodi canlyniadau teg, 
megis cwestiynau yn ymwneud ag arfer cyfranogol a’r 
ymagwedd seiliedig ar asedau (e.e. ‘Roeddwn yn gallu 
gwneud cyfraniad yn ystod y rhaglen.’;’ Teimlais fod fy 
llais yn cael ei glywed.’).

Myfyriodd Cole ar sut mae ffocws cryfach ar degwch 
wedi helpu’r sŵ i wreiddio safiad teg ym mhopeth a 
wnânt, gan sicrhau bod cefnogi arfer teg wrth galon 
arfer y sŵ.

“ Fel addysgwyr cadwraeth rydym bob amser 
yn labelu ein pethau fel rhywbeth i bawb: mae 
yna groeso i bawb,… ond, yn ymarferol, nid fel 
hyn y mae hi bob amser. Felly, drwy gyflawni’r 
canlyniadau teg hyn, sy’n golygu bod yn rhaid i ni 
fynd ati’n rhagweithiol i wneud rhywbeth o’r adeg 
pan fyddwn yn dylunio’r rhaglen i’r adeg yr ydym 
yn marchnata’r rhaglen ac yn dyrannu lleoedd, 
yn cyflwyno’r rhaglen ac yna’n gwerthuso’r rhaglen, 
ar bob cam o’r ffordd, ein gweithredoedd ni sy’n 
mynd i effeithio ar ba mor deg yw’r rhaglen ac, felly, 
y canlyniadau.”

Nodi canlyniadau teg i bobl ifanc mewn sŵ cymunedol (DU)



Sbotolau ar ymarfer:

Mae Chris wedi gweithio gyda grŵp o bobl ifanc trwy 
raglen Cyngor Gweithredu Ieuenctid (YAC) mewn 
Canolfan Wyddoniaeth. Ynghyd â’i gydweithwyr, roedd 
yn awyddus i ddefnyddio offer YESTEM i archwilio 
canlyniadau i bobl ifanc o safbwynt tegwch. 

Cofnododd ganlyniadau o’r sesiynau YAC trwy 
i) gasglu’r arteffactau yr oedd pobl ifanc yn eu 
cynhyrchu yn ystod y sesiynau, ii) gymryd rhan 
mewn sgyrsiau gyda phobl ifanc, gan ofyn 
am eu profiadau a’u hawgrymiadau ar gyfer y 
gweithgareddau sesiwn, a iii) defnyddio arolygon 
ymadael a oedd yn gofyn am fwynhad a her y 
gweithgareddau (‘Beth wnaethoch chi ei fwynhau a 
pham? Beth oedd yn heriol a pham?’) a pherthnasedd 
y gweithgareddau i’w bywydau (‘Sut mae eich 
prosiectau’n cysylltu â’ch bywyd?’). 

Roedd YAC yn cynnwys nifer o bobl ifanc o 
gefndiroedd lleiafrifoledig (Du, cefndiroedd 
economaidd-gymdeithasol is) ac roedd Chris yn 
awyddus i gofnodi sut roedd eu canlyniadau yn 
cymharu â chanlyniadau phobl ifanc mwy breintiedig 
(Gwyn, cyfoethocach). Er enghraifft, talodd Chris sylw 
nid yn unig i ba ganlyniadau yr oedd pobl ifanc yn 
eu cael, ond hefyd pwy oedd yn cael y canlyniadau, 
er mwyn sicrhau bod pobl ifanc leiafrifedig yn cael 
eu cefnogi.

Defnyddiodd Chris y data canlyniadau a gasglodd gan 
bob sesiwn YAC i lywio ei gynllunio ar gyfer y sesiynau 
YAC nesaf. Er enghraifft, dyluniodd weithgaredd 
lle anogwyd pobl ifanc i ddylunio a chreu posteri a 
fyddai’n arddangos eu diddordebau a’u doniau mewn 
gwyddoniaeth a gwneud. Cynlluniwyd y gweithgaredd 
hwn gan dynnu ar ei fyfyrdod ar y data canlyniadau 
lle nododd nad oedd rhai o’r bobl ifanc a gymerodd 
ran yn teimlo eu bod yn gallu rhannu eu diddordebau 
yn ystod y sesiwn ac nid oeddynt bob amser yn teimlo 
bod eu cyfraniadau yn cael eu clywed. 

Mae ymarfer Chris hefyd yn dangos nad oes angen 
casglu canlyniadau ar adegau penodol yn unig, neu 
ar ddiwedd y rhaglen, ond bod ymarferwyr yn gallu 
cynnal deialog â phobl ifanc drwy gydol eu cyfranogiad 
(drwy’r hyn a alwn yn ymgysylltu moment-i-foment 
gyda chanlyniadau pobl ifanc). Er enghraifft, yn 
ystod y gweithgaredd poster a grybwyllwyd uchod, 
beirniadodd nifer o bobl ifanc gyfarwyddiadau Chris 

(e.e. ‘Mae’n teimlo fel gwaith ysgol.’, ‘Dydyn ni ddim 
eisiau gwneud hyn!’, ‘Rydych chi’n ysgrifennu’r 
holl bethau hyn, ac yn y diwedd nid yw’n gwneud 
gwahaniaeth.’), a ddehonglodd Chris fel pobl ifanc 
yn teimlo bod y sesiwn yn cael ei gwneud ‘iddynt’ yn 
hytrach na chael ei chreu’n ystyrlon ‘gyda nhw’ (gan 
adlewyrchu dull cyfranogol) a’u bod yn teimlo nad 
oedd eu gwaith yn cael ei gydnabod (eu hasedau 
ddim yn cael eu gwerthfawrogi). Cydnabu Chris y 
feirniadaeth fel mewnwelediad gwerthuso gwerthfawr, 
a gweithredodd arni ar unwaith i wella’r sesiwn tuag at 
ddod yn fwy cyfranogol, gan wahodd ieuenctid i fod yn 
drefnwyr a chyd-gynhyrchwyr gweithgaredd ISL. 

Nodi canlyniadau teg i bobl ifanc o Gyngor Gweithredu 
Ieuenctid (UDA) 



Defnyddiwch y daflen waith hon i amlinellu’r hyn rydych yn ei wybod am ganlyniadau teg i ieuenctid yn eich lleoliad, pa dystiolaeth sydd gennych yn barod a pha 
dystiolaeth bellach sydd ei hangen arnoch i ateb y cwestiynau. Gallwch ddefnyddio’r daflen waith i fapio canlyniadau teg mewn rhaglen dros amser. Gallwch 
ddefnyddio’r model i gynllunio canlyniadau teg i’ch arferion (gwerthusiad ffurfiannol), wrth i chi fynd drwy raglen benodol (gwerthusiad parhaus) yn ogystal ag ar 
ddiwedd darn o waith (gwerthusiad cyfansymiol).

Cwestiwn 
cychwynnol

Canlyniadau  
i Bobl Ifanc

Pa dystiolaeth  
sydd gennyf eisoes?

Pa dystiolaeth bellach  
y gallai fod ei hangen arnaf?

I ba raddau yr heriwyd 
y status quo, fel bod 
pobl ifanc…

YMESTYN 
TEGWCH

HERIO’R 
STATUS QUO

YMGORFFORI 
TEGWCH

GWEITHIO GYDA 
A GWERTHFAWROGI 

CYMUNEDAU 
LLEIAFRIFOLEDIG

… yn profi ISL fel rhywbeth sy’n 
tarfu ar ac yn trawsnewid yr hyn 
sy’n cyfrif fel STEM (y tu hwnt 
i gynnwys, sgiliau ac arferion 
traddodiadol)?
[cyfalaf STEM]

… yn profi ISL fel rhywbeth sy’n 
tarfu ar ac yn trawsnewid pwy 
sy’n cyfrif mewn STEM (y tu hwnt 
i gynrychioliadau traddodiadol)?
[Gwaith hunaniaeth STEM]

… yn cael cyfleoedd a chefnogaeth 
i ddefnyddio STEM i herio 
anghyfiawnderau ac i ‘wneud 
gwahaniaeth’ trwy eu cyfraniadau?
[Gwaith +]

… yn teimlo eu bod yn cael eu 
cefnogi tuag at lwybrau bywyd sy’n 
deg yn gymdeithasol?
[llwybrau STEM]

I ba raddau y mae 
ymarferwyr ISL wedi 
gweithio gydag ac wedi 
gwerthfawrogi cymunedau 
lleiafrifoledig, fel bod pobl 
ifanc o’r cymunedau hyn… 

… yn teimlo bod eu gwybodaeth, 
sgiliau a phrofiadau yn cael eu 
cydnabod, eu gwerthfawrogi a’u 
hehangu?
[cyfalaf STEM]

… yn teimlo bod eu hunaniaeth/
hanes/cymuned yn cael eu 
gwerthfawrogi a’u cynrychioli?

… yn teimlo synnwyr o berchnogaeth 
a pherthyn o fewn ISL a STEM?
[Gwaith hunaniaeth STEM]

Y Model Canlyniadau Teg i Bobl Ifanc: Taflen waith ar gyfer cofnodi canlyniadau teg



Cwestiwn 
cychwynnol

Canlyniadau  
i Bobl Ifanc

Pa dystiolaeth  
sydd gennyf eisoes?

Pa dystiolaeth bellach  
y gallai fod ei hangen arnaf?

I ba raddau y mae 
ymarferwyr ISL wedi 
gweithio gydag ac wedi 
gwerthfawrogi cymunedau 
lleiafrifoledig, fel bod pobl 
ifanc o’r cymunedau hyn… 

… yn teimlo bod ganddynt 
awdurdod a’u bod yn cael 
eu clywed?
[Gwaith +]

… yn teimlo eu bod yn cael eu 
cefnogi ar eu llwybrau bywyd 
dymunol, mewn STEM a thu hwnt?
[llwybrau STEM]

I ba raddau y mae arfer ISL 
teg wedi’i ymestyn, fel bod…

PŴER ATGYFNERTH

U 

BRAINT

B
LA

EN
OR

IA
ET

HU’R 

TR
EC

HA
F

CYSYLLTIADAU PŴER

… canlyniadau teg i ieuenctid 
yn cael eu cynnal dros amser 
(yn y tymor hir)?
… ISL yn cefnogi nid yn unig yr 
unigolyn, ond hefyd canlyniadau 
teg ehangach (e.e. i bobl eraill, 
y gymuned, cymdeithas)?

I ba raddau y mae arfer ISL 
wedi’i ymestyn, fel bod… 

… canlyniadau teg i bobl ifanc 
yn cael eu blaenoriaethu ar draws 
sefydliad ISL cyfan?

Syniadau am dystiolaeth i’w chasglu

Arolygon?

Cyfweliadau?
Trafodaethau 

grŴp?

Postiadau ar 
y Cyfryngau 

Cymdeithasol?

Cofnodion 
cyfarfodydd?

Arsylwadau?

yestem.org

 @yestem_uk

Y Model Canlyniadau Teg i Bobl Ifanc: Taflen waith ar gyfer cofnodi canlyniadau teg

http://yestem.org
https://twitter.com/yestem_uk


Pwy allai ddefnyddio’r Model Canlyniadau Teg i Bobl Ifanc a sut?

Ymarferwyr a sefydliadau dysgu 
STEM anffurfiol

• Mae’r model wedi’i gynllunio i’w ddefnyddio ochr 
yn ochr ag offer gwerthuso ffurfiannol, parhaus a 
chrynodol presennol i gefnogi ffocws ar degwch. 

• Gellir defnyddio’r model hefyd fel offeryn myfyriol 
i helpu i gefnogi arfer teg (ynghyd â’r Cwmpawd 
Tegwch) wrth gynllunio rhaglenni, arddangosfeydd, 
datblygiad staff ac yn y blaen, i gefnogi cyfleoedd i 
wella canlyniadau teg i bobl ifanc ar draws gwahanol 
arferion sefydliadol. 

•  Defnyddio’r model i helpu i ddod â materion tegwch 
i’r amlwg wrth ystyried a chynllunio canlyniadau i 
bobl ifanc o ISL a chynllunio ar eu cyfer, yn enwedig 
wrth weithio gyda chymunedau lleiafrifoledig.

Cyllidwyr

• Gallai cyllidwyr helpu drwy gefnogi dulliau ystyrlon 
a chymhleth o werthuso ac adrodd ar brosiectau 
sy’n cymryd tegwch o ddifrif ac yn cydnabod 
cymhlethdod rhoi tystiolaeth o ganlyniadau teg.

• Cefnogi buddsoddiad hirdymor mewn pobl ifanc, 
ymarferwyr ISL a sefydliadau ISL i helpu i gefnogi 
cyflawni canlyniadau canlyniadol teg i bob parti.



Adnoddau ychwanegol

• Gweler Mewnwelediad YESTEM 1: Y Cwmpawd 
Tegwch: Offeryn ar gyfer cefnogi ymarfer sy’n deg 
yn gymdeithasol

• Cliciwch yma i weld animeiddiad 2 funud o hyd yn 
esbonio’r Cwmpawd Tegwch.

• I weld y fersiwn Saesneg, gweler YESTEM 
Insight 3.1: Equitable Youth Outcomes Model 
for informal STEM learning.

• Dros bedair blynedd, roedd ein prosiect yn 
cynnwys ymchwilwyr, addysgwyr ISL a phobl 
ifanc yn gweithio mewn partneriaeth i ddatblygu 
dealltwriaeth a dirnadaeth newydd am sut y gallai 
ISL gefnogi canlyniadau teg yn well i bobl ifanc 
11-14 oed o gymunedau sydd wedi’u lleiafrifoli.

• Roedd ein partneriaeth prosiect yn cynnwys casglu 
data yn y DU ac UDA gyda phartneriaid mewn dwy 
ganolfan wyddoniaeth, dau glwb STEM cymunedol, 
sw a chanolfan celfyddydau digidol.

• Gwnaeth 260 o bobl ifanc a 30 o ymarferwyr 
gymryd rhan.

• Yn y prosiect ehangach fe wnaethom hefyd gynnal 
arolygon gyda 2,783 o bobl ifanc (1,873 yn y DU a 
910 yn UDA).

Mae’r deunydd hwn yn seiliedig ar waith a gefnogir o dan 
gydweithrediad rhwng y Sefydliad Gwyddoniaeth Cenedlaethol (NSF), 
Wellcome, a’r Cyngor Ymchwil Economaidd a Chymdeithasol (ESRC) 
trwy grant gan yr NSF (grant NSF rhif 1647033) a grant gan Wellcome 
gyda ESRC (rhif grant Ymddiriedolaeth Wellcome. 206258/Z/17/A)

Ymwadiad
Mae unrhyw farn, canfyddiad a chasgliad neu argymhellion a fynegir 
yn y deunydd hwn yn rhai’r awduron ac nid ydynt o reidrwydd yn 
adlewyrchu barn NSF, Wellcome, neu ESRC.

Ynghylch y prosiect YESTEM

yestem.org

 @yestem_uk

http://yestem.org/wp-content/uploads/2022/05/2022-YESTEM-Insight-Equity-Compass-ISL-Welsh.pdf
http://yestem.org/wp-content/uploads/2022/05/2022-YESTEM-Insight-Equity-Compass-ISL-Welsh.pdf
http://yestem.org/wp-content/uploads/2022/05/2022-YESTEM-Insight-Equity-Compass-ISL-Welsh.pdf
https://www.youtube.com/watch?v=WE4ksRCEoyA
http://yestem.org/wp-content/uploads/2021/10/2021-YESTEM-Insight-3.1-Equitable-Youth-Outcomes-Model.pdf
http://yestem.org/wp-content/uploads/2021/10/2021-YESTEM-Insight-3.1-Equitable-Youth-Outcomes-Model.pdf
http://yestem.org/wp-content/uploads/2021/10/2021-YESTEM-Insight-3.1-Equitable-Youth-Outcomes-Model.pdf
http://yestem.org
https://twitter.com/yestem_uk

	Text Field 21: 
	Text Field 23: 
	Text Field 25: 
	Text Field 27: 
	Text Field 29: 
	Text Field 31: 
	Text Field 22: 
	Text Field 24: 
	Text Field 26: 
	Text Field 28: 
	Text Field 30: 
	Text Field 32: 
	Text Field 33: 
	Text Field 35: 
	Text Field 37: 
	Text Field 39: 
	Text Field 34: 
	Text Field 36: 
	Text Field 38: 
	Text Field 40: 


